ORDENANZA FISCAL REGULADORA DA XESTION DE APRAZAMENTOS E
FRACCIONAMENTOS DO COBRO DE CREDITOS TRIBUTARIOS E DEMAIS DE
DEREITO PUBLICO DO CONCELLO DE REDONDELA

ARTIGO 1.—AMBITO DE APLICACION

A presente ordenanza é de aplicacion tanto aos expedientes de créditos tributarios
como aos expedientes dos demais ingresos de dereito publico do Concello.

ARTIGO 2—REXIME XURIDICO
O aprazamento ou fraccionamento da recadacion dos créditos rexerase por:
a) Polas Leis Xerais Orzamentaria e Tributaria.

b) Polas normas que regulan os tributos e demais recursos obxecto da xestion
recadadora.

c) Polos tratados, acordos, convenios e demais normas internacionais ou emanadas
de entidades internacionais ou supranacionais que afecten a xestion recadadora.

d) Pola presente ordenanza.
e) Polo Regulamento Xeral de Recadacion.

ARTIGO 3.—COMPETENCIA E TRAMITACION

1. As solicitudes de fraccionamento presentaranse a través da Oficina Virtual
Tributaria, a través do Centro de Atencion Telematica ou nas Oficinas de Xestion e
Recadacion Municipal cubrindo os modelos normalizados establecidos. Presentada a
solicitude de fraccionamento, se concorre algun defecto na mesma ou na
documentacion achegada, concederase ao interesado un prazo de 10 dias para a sua
correccion co apercibimento de que se asi non o fixer procederase sen mais tramite ao
arquivo da solicitude, que se tera por non presentada, coa consecuente continuacion
do procedemento recadatorio. Cando o requirimento de correccion fose obxecto de
contestacion en prazo polo interesado pero non se entendan emendados os defectos
observados, procedera a denegacion da solicitude de aprazamento ou fraccionamento.
Denegaranse aquelas solicitudes presentadas, cando se comprobe que o solicitante
incumpriu reiteradamente outros aprazamentos ou fraccionamentos concedidos con
anterioridade.

Ao tempo da presentacion da solicitude do aprazamento-fraccionamento, xa sexa de
forma presencial ou por medios electronicos, se esta cumpre 0s requisitos esixidos
para a sua obtencion podera comunicarse ao interesado a estimacion da mesma.
Neste caso, advertirase ao interesado que, transcorrido o prazo dun mes sen recibir
notificacion algunha, esta entenderase producida.

2. Se a solicitude de fraccionamento e a documentacion preceptiva non presentasen
defectos ou omisions, ou se estes houberen sido emendados en prazo, procederase,
previos o0s tramites oportunos, a ditar resolucion expresa, sen que proceda ditar
providencia de constrinximento, ainda cando transcorrese o prazo de pago en periodo
voluntario, ata tanto non fose resolta a peticion. Cando a solicitude se presente en
periodo executivo, a Administracion Municipal podera iniciar ou, no seu caso, continuar

o0 procedemento de préma. Con todo, deberan suspenderse as actuacions de
alleamento dos bens embargados ata a notificacion da resolucion denegatoria do
aprazamento ou fraccionamento. Durante a tramitacion da solicitude o debedor debera
efectuar o pago do prazo, fraccion ou fraccions propostos naquela.

A unidade competente para a tramitacion da solicitude, se estima que a resolucion
puidese verse demorada como consecuencia da complexidade do expediente,
valorara o establecemento dun calendario provisional de pagos ata que a resolucion se
produza. Devandito calendario podera incorporar prazos distintos dos propostos polo
solicitante e substituirao para todos os efectos.

En caso de incumprimento de calquera dos devanditos pagos, xa sexan oS propostos
polo interesado ou os fixados pola Administracion no correspondente calendario,
poderase denegar a solicitude por concorrer dificultades econdmico-financeiras de
caracter estrutural.

A unidade competente para tramitar os expedientes de fraccionamento é a Tesoureria
Municipal, sendo o érgano competente para resolver as solicitudes de fraccionamentos
a Alcaldia.

A resolucion debera adoptarse no prazo de seis meses a contar desde o dia en que a
solicitude de aprazamento tivo entrada no rexistro do d6rgano competente para
resolver. Transcorrido devandito prazo sen que recaese resolucion, os interesados
poderan considerar desestimada a solicitude para deducir fronte & denegacion
presunta o correspondente recurso ou esperar a resolucion expresa.

3. Non se esixira interese de demora nos acordos de fraccionamento de pago que
fosen solicitados en periodo voluntario, sempre que se refiran a débedas de
vencemento periddico e notificacion colectiva e que o pago total destas produzase no
mesmo exercicio que o do seu devengo.

ARTIGO 4.—DISPENSA DE GARANTIAS

Non se esixira garantia cando o importe das débedas cuxo fraccionamento se solicita
sexa inferior a cifra de 30.000 €.

ARTIGO 5.—FORMAS DE PAGO Domiciliacion dos pagos en entidade de crédito cos
requisitos operativos que se establezan pola Tesoureria.

ARTIGO 6.— CRITERIOS DE CONCESION XERAIS
DOCUMENTACION;

Solicitude no modelo normalizado establecido.
CRITERIOS:

1. Non se fraccionaran débedas cuxo importe acumulado por contribuinte non
supere os 100 €.

2. Os fraccionamentos liquidaranse en cotas mensuais. A cota minima mensual
resultante do fraccionamento non podera ser inferior a 20 € e o0 numero de
fracciéns mensuais seran como maximo 18.

3. SO cando circunstancias excepcionais o xustifiquen, poderanse conceder
fraccionamentos no que o importe acumulado de débeda por contribuinte sexa

inferior a 100 €, por un periodo superior ao sinalado ou cunha cota minima
inferior a 20 €.

ARTIGO 7.- CRITERIOS DE CONCESION POR CIRCUNSTANCIAS EXCEPCIONAIS
A PERSOAS FISICAS

DOCUMENTACION:

Solicitude no modelo normalizado establecido.

Ultima declaracion presentada do IRPF ou documentacién equivalente.
CRITERIOS DE CONCESION:

1. Calculada a renda mensual segundo os documentos presentados polos interesados
concederase o aprazamento ou fraccionamento sempre que o principal da débeda
supere: a) O 15% da renda mensual, se esta é superior ao Salario Minimo
Interprofesional. b) O 5% da renda mensual, se esta € igual ou inferior ao Salario
Minimo Interprofesional.

CRITERIO PARA ESTABLECER INICIALMENTE O IMPORTE DOS PAGOS DO
PRINCIPAL DA DEBEDA

1. Para os pagos mensuais, correspondentes ao principal da débeda, o interesado
podera solicitar que o importe non supere: a) O 15% da renda mensual, si esta é
superior ao salario minimo interprofesional. b) O 5% da renda mensual, si esta é igual
ou inferior ao salario minimo interprofesional.

Non se establece limitacion as recargas que procedan nin aos xuros de demora que
seran os que correspondan a cada prazo.

2. O numero de prazos resultante debera axustarse ao maximo de 18 mensualidades,
de tal forma que si o importe dos pagos propostos polo interesado non alcanzou o
maximo do 15% ou o 5% resultante da aplicacion do apartado anterior, debera
aumentarse dito importe ata cubrir a débeda no maximo de 18 mensualidades. Non
obstante, si o importe dos pagos alcanza os maximos do apartado anterior € en 18
mensualidades non se cobre o principal da débeda, o numero de mensualidades
aumentarase ata cubrilo. Todo elo sen prexuizo do cobro dos xuros de demora e as
recargas aplicables no seu caso.

3. A determinacion inicial dos pagos non é obstaculo para que unha vez aprobado o
aprazamento ou fraccionamento o interesado poida realizar adiantos, inda que
resulten pagos por encima do importe aprobado, e se procedera a realizar os axustes
correspondentes no calculo dos xuros de demora das cantidades pagadas. O adianto
de cantidades non supora un cambio no vencemento dos pagos pendentes. Para que
sexa asi debera formularse unha nova solicitude de aprazamento ou fraccionamento.

ARTIGO 8— CRITERIOS DE CONCESION POR  CIRCUNSTANCIAS
EXCEPCIONAIS A PERSOAS XURIDICAS

DOCUMENTACION:
Solicitude no modelo normalizado establecido.

Balance de situacion e conta de resultados dos dous ultimos exercicios e un
orzamento de tesoureria da entidade no que se detallara a situacion global da
tesoureria no momento da presentacion da solicitude e a evolucion prevista da mesma
durante o periodo no que se vai a aprazar ou fraccionar a débeda. A informacion

presentarase con detalle mensual e partindo do saldo inicial determinarase a evolucion
do mesmo mediante a suma do total de cobros previstos en cada mes e a resta dos
pagos previstos en dito prazo exceptuando os relativos aos créditos que se pretenden
aprazar. Non obstante, para a determinacion do saldo inicial do periodo de que se trate
teranse en conta o pago aprazado ou fraccionado realizado no periodo anterior. O
orzamento de tesoureria debera ir fechado e firmado polo representante da entidade e
se acompanara dun informe para o caso no que circunstancias extraordinarias
expliquen unha evolucion da tesoureria distinta da que se poida derivar da informacion
contable presentada. Pola Tesoureria Municipal valorarase a coherencia da
informacion presentada.

CRITERIOS DE CONCESION:
Concederase o aprazamento ou fraccionamento sempre que:

1. A tesoureria municipal valore favorablemente a coherencia da informacion
presentada. A valoracion da coherencia non supdén a comprobacion da veracidade da
informacion, a que é responsabilidade do solicitante.

2. O principal da débeda supere o 80% do saldo de tesoureria no momento da
solicitude e se cumpra cos demais requisitos esixidos pola normativa sinalada no
artigo 2.

CRITERIO PARA ESTABLECER INICIALMENTE O IMPORTE DOS PAGOS DO
PRINCIPAL DA DEBEDA

1. Os pagos correspondentes ao principal da débeda o importe, a determinar polo
interesado, non poderan superar o 80% do saldo previsto no orzamento de tesoureria
para cada vencemento nin ser inferior ao 50%. Non se establece limitacion as recargas
que procedan nin aos xuros de demora que seran 0s que correspondan a cada prazo.

2. O numero de prazos resultante debera axustarse ao maximo de 18 mensualidades,
de tal forma que si o importe dos pagos propostos polo interesado non alcanzou o
maximo do 80% resultante da aplicacion do apartado anterior, debera aumentarse dito
importe ata cubrir a débeda no maximo de 18 mensualidades. Non obstante, si o
importe dos pagos alcanza os maximos do apartado anterior e en 18 mensualidades
non se cobre o principal da débeda, o numero de mensualidades aumentarse ata
cubrilo. Todo elo sen prexuizo do cobro dos xuros de demora e as recargas aplicables
no seu caso.

3. A determinacion inicial dos pagos non é obstaculo para que unha vez aprobado o
aprazamento ou fraccionamento o interesado poida realizar adiantos, inda que
resulten pagos por encima do importe aprobado, e se procedera a realizar os axustes
correspondentes no calculo dos xuros de demora das cantidades pagadas. O adianto
de cantidades non supora un cambio no vencemento dos pagos pendentes. Para que
sexa asi debera formularse unha nova solicitude de aprazamento ou fraccionamento.

DISPOSICION FINAL Esta ordenanza entrard en vigor ao dia seguinte da sua
publicacion no Boletin Oficial da Provincia, sendo de aplicacion as solicitudes
presentadas dende a data de publicacion no Boletin Oficial da Provincia do acordo de
aprobacion inicial de modificacion desta ordenanza, referidas a débedas de
vencemento periddico e notificacion colectiva que se atopen en periodo voluntario.

Publicacién Boletin Oficial da Provincia de Pontevedra:

